
PËRMBLEDHJE E SHKURTËR E PROJEKT LIGJIT PËR ZYRTARËT PUBLIK
Problemet kryesore të cilat i adreson Projektligji 
Projektligji për Zyrtarët Publik (tash e tutje referuar si “Projektligji”) ka për qëllim kryesor rregullimin e marrëdhënies së punës së zyrtarit publik në institucionet e Republikës së Kosovës, përkatësisht përcaktimin e rregullave dhe parimeve që rregullojnë pranimin, klasifikimin e pozitave, ndryshimin, përfundimin e marrëdhënies së punës, të drejtat dhe detyrimet në raport me marrëdhënien e punës si dhe çështjet tjera që kanë të bëjnë me marrëdhënien e punës së zyrtarit publik në institucionet e Republikës së Kosovës. Projektligji do të zbatohet për zyrtarin publik ndërsa përcakton shprehimisht edhe institucionet dhe/apo kategoritë të cilat nuk janë fushëveprim i këtij ligji.

Shërbimi civil është i shtrirë në pothuajse të gjitha institucionet e Republikës së Kosovës dhe përbën elementin thelbësor të administratës publike. Po ashtu edhe shërbimi publik, krijuesit dhe performuesit e artit dhe kulturës, zyrtarët e kabineteve si dhe nëpunësit teknik dhe mbështetës përbëj elemente thelbësore në funksionimin adekuat të institucioneve të Republikës së Kosovës, andaj, me qëllim të rregullimi adekuat të kornizës ligjore, projektligji do t’i adresojë problemet të cilat janë shfaqur në praktikë dhe në aspektin ligjor gjatë zbatimit të ligjit në fuqi për Zyrtarët Publik si dhe do të jetë në harmoni me përcaktimet e Gjykatës Kushtetuese.
Projektligji përcakton dhe definon kategoritë e zyrtarit publik si në vijim:

· nëpunësi i shërbimit civil;

· nëpunësi i shërbimit publik;

· krijuesi dhe performuesi i artit dhe kulturës; 

· nëpunësi teknik dhe mbështetës; dhe

· zyrtari i kabinetit.

Si nënkategori e nëpunësit të shërbimit civil është gjithashtu edhe nëpunësi civil me status të veçantë, kategori e cila mund të rregullojë ndryshe nga ky ligj këto elemente të marrëdhënies së punës:

· kushte të veçanta apo shtesë për rekrutim;

· të drejtat ose detyrimet specifike të tjera nga ato të parashikuara me këtë ligj;

· rregullat e veçanta për zhvillimin e karrierës sipas sistemit të gradave;

· trajnimet dhe zhvillimin profesional;

· transferimin dhe sistematizimin e nëpunësve; 

· disiplinën. 

Projektligji gjithashtu përcakton parimet e punësimit dhe menaxhimit të zyrtarëve publik, duke i dhënë mandatin ministrisë përgjegjëse për administratën publike si institucion kompetent për të zhvilluar politikat për zyrtarët publik.

Projektligji përcakton të drejtat dhe detyrimet e zyrtarëve publik, ku zyrtarëve publik u garantohet e drejta për kushte të përshtatshme pune, e drejta në pushim, në pagë, në asociim, e drejta për grevë, për informim, për ankesë dhe e drejta për zhvillim dhe aftësim profesional ndërsa nga zyrtari publik pritet që të respektoj detyrimin për respektim të ligjit, të zbatoj urdhërata e ligjshëm, të administrojë drejtë me pasurinë shtetërore, të jetë i përgjegjshëm, të shmang konfliktin e interesit, të ruaj informacionin e pranuar gjatë detyrës zyrtare dhe të zhvillohet vazhdimisht profesionalisht.

Projektligji gjithashtu rregullon marrëdhënien e punës në shërbimin civil duke përcaktuar në detaje rregullat për themelim, ndryshim dhe/apo përfundim të marrëdhënies së punës. Sipas këtij Projektligji procedura e pranimit në shërbimin civil bëhet për të gjitha kategoritë nëpërmjet një procedure rekrutuese të hapur dhe publike e cila ofron mundësi të barabarta për të gjithë të interesuarit. Projektligji vendos një sistem të rekrutimit të bazuar në procedurë rekrutimi me meritë dhe në një menaxhim profesional të procedurave të rekrutimit që i sigurojnë rezultatet më të mira, përmes rekrutimit në grup dhe në mënyrë të centralizuar.

Qëllimi kryesor i projektligjit është rekrutimi i personave profesional. Kjo synohet të arrihet përmes rekrutimet të bazuara në meritokraci. Si mekanizëm drejt kësaj, projekt ligji e parasheh digjitalizimin e procesit të rekrutimit, si hap esencial drejt reformës.

Projektligji gjithashtu në mënyrë të përgjithshme rregullon edhe regjimin juridik të punësimit për nëpunësin e shërbimit publik, krijuesin dhe performuesin e artit dhe kulturës, të zyrtarit të kabinetit dhe nëpunësve teknik dhe mbështetës. 

Qëllimi i konsultimit                                                                                                                                                                                                                                

Qëllimi i konsultimit publik është që t’i mundësohet të gjitha palëve që të kontribuojnë me sugjerimet dhe komentet e tyre lidhur me Projekt Ligjin për Zyrtarët Publik.
Ministria e Punëve të Brendshme sipas dispozitave të Nenit 7 të Rregullores së Punës së Qeverisë Nr.09/2011, ka zhvilluar procesin e konsultimeve  paraprake ku i është dërguar drafti të gjitha institucioneve për  konsultime paraprak.
Në këtë fazë, Ministria e Punëve të Brendshme është e përkushtuar që të krijoj hapësirë të nevojshme dhe të mjaftueshme për konsultime publike, Platformën Elektronike për konsultimet publike, dhe mirëpret veçanërisht kontributin në përmirësimin dhe avancimin e këtij Projektligji nga të gjitha institucionet 
Në këtë drejtim, kontributi pritet edhe nga ana e organizatave të shoqërisë civile, ekspertë përkatës dhe qytetarët në përgjithësi, organizatat ndërkombëtare në Kosovë dhe ekspertët të ndryshëm të asistencës teknike nga donatorët në institucionet e Republikës së Kosovës.  

Të gjitha komentet, rekomandimet, alternativat tuaja të propozuara lidhur me Projektligjin për Zyrtarët Publik si institucion  propozues, do t’i analizojmë dhe shqyrtojmë në afatin sa më të shkurtër.
Pas përfundimit të draftit përfundimtar së bashku me tabelën informuese, do t’ua përcjellim të gjitha grupeve të përfshira në konsultim.    

Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit publik të këtij Projektligji është 15 ditë pune duke filluar nga dita e publikimit. 

Të gjitha komentet e pranuara deri në këtë afat do të përmblidhen nga ana e zyrtarit përgjegjës për hartimin e këtij Projektligji
Të gjitha komentet me shkrim duhet të dorëzohen në formë elektronike në e-mail adresën:
shehrie.leci@rks-gov.net dhe mpb.dl@rks-gov.net
me titull “Komente nga (emri i institucionit tuaj) lidhur me Projektligjin për Zyrtarët Publik”
Ju lutemi që në kuadër të kontributit tuaj me shkrim, të specifikoni qartë se në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë.
Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 
Forma e kontributit është e hapur.
Bashkëngjitur me këtë dokument, gjeni:
1. Projektligji për Zyrtarët Publik;
2. Memorandumi Shpjegues.
PAGE  
Faqe 2 nga 2

